QORTI CIVILI
PRIM’AWLA

ONOR. IMHALLEF
ROBERT G. MANGION

ILLUM 13 TA’ SETTEMBRU 2021

Rikors Revoka nru. 665/2021 RGM

Fl-atti tal-Mandat ta’ Sekwestru Kawtelatorju nru 561/2021
Fl-ismijiet:-
No Deposit Cars Malta Limited
Vs

Thea Grace Scicluna

I-Qorti:

Dan huwa provvediment finali dwar rikors ipprezentat fis-7 ta’ Lulju 2021
mis-sekwestrata Thea Grace Scicluna fejn ged titlob ir-revoka tal-mandat ta’

sekwestru kawtelatorju de quo ai termini tal-Artikolu 836 (1) (d) u/jew (f) tal-



Kapitolu 12 tal-Ligijiet ta’ Malta Kif ukoll il-hlas ta’ penali ai termini tal-

Artikolu 836 (8) tal-Kap. 12.

Quddiem din il-Qorti kif presjeduta hemm pendenti il-kawza nru
136/2021RGM fl-ismijiet “Thea Grace Scicluna vs No Deposit Cars Malta
Limited” fejn Scicluna ged titlob ir-rexxissjoni ta’ kuntratt ta’ hire-purchase
ta’ vettura kif ukoll ir-rexxissjoni ta’ numru ta’ kambjali iffirmati minnha in
konnessjoni mal-istess kuntratt. Fl-istess kawza, is-socjeta’ sekwestranti
talba fejn ged titlob li Scicluna tigi kkundannata tersaq sabiex tichu 1-konsenja
tal-vettura lilha mibjugha kif ukoll talbet 1i jigi ddikjarat 1i Scicluna tilfet il-
beneficcju tat-terminu  koncess  fil-kuntratt ta’ hire-purchase u

konsegwentement tigi kkundannata thallas il-bilan¢ kollu.

Kontestwalment mal-prezentata tar-risposta guramentata u 1-kontro-talba
taghha, is-so¢jeta’ No Deposit Cars Malta Limited talbet u ottjeniet il-hrug
ta’ mandat ta’ sekwestru kawtelatorju kontra Scicluna ghall-ammont ta’
ghoxrin elf ewro (€20,000) wara li Luke John Milton ghan-nom tas-socjeta’
iddikjara bil-gurament tieghu illi s-somma indikata hija “in kawtela ta’
ammonti dovuti mis-sekwestrata lill-kumpanija esponenti ai termini ta’
kuntratt ta’ “Hire Purchase” iffirmat fit-8 ta’ Jannar 2021 dwar il-vettura tal-

ghamla Mazda Demio Hatchback bin-numru ta’ registrazzjoni LDJ 038......



Artikolu 836 (1) (d) tal-Kap. 12.

Fir-rikors taghha tas-7 ta’ Lulju 2021 is-sekwestrata Scicluna tilmenta illi
r-rikors ghall-hrug ta’ mandat ta’ sekwestru ghas-somma ta’ €20,000 ma fihx
spjegazzjoni dwar Kif is-sekwestranti waslet ghal din i¢-¢ifra. Tispjega illi I-
ammont li jirrizulta fil-hire purchase agreement ma hux ta’ €20,000 izda ta’
€15,120. Ghalhekk tirritjeni illi I-ammont indikat fis-sekwestru ma hux prima
facie gustifikat jew huwa eccessiv fit-termini tas-sub in¢iz (1) (d) tal-Artikolu

836.

Fin-nota taghha tat-13 ta’ Awissu 2021 is-so¢jeta’ sekwestranti tilqa’ ghal
dan billi tghid illi l-ammont ta’ €20,000 waslet ghalih billi ghamlet addizzjoni
matematika ta’ tal-ammonti dovuti skond il-hire purchase agreement koperti
bl-import ta’ 72 kambjala ta’ €210 il-wahda b’total ta’ €15,120 kif ukoll bl-

import ta’ 72 kambjala ohra ta’ €76 il-wahda b’total ta’ €5,472.

Ikkunsidrat;

Fi proceduri bhal dawk odjerni 1-Qorti ma titrattax il-mertu tal-vertenza ta'
bejn il-partijiet izda hija marbuta li timxi strettament ma’ dak li jipprovdi I-
Artikolu 836 tal-Kap. 12. IlI-procedura hekk stabbilita hija wahda ta' natura
straordinarja intiza sabiex il-lanjanza tigi trattata u deciza b'urgenza u fl-agsar

zmien possibbli.



Huwa ghalhekk li I-procedura odjerna hija niegsa mill-formalitajiet asso¢jati
mal-proc¢edura solenni tal-kawzi fil-mertu tant li I-Qorti ghandha I-fakolta’' li
titratta talbiet simili ghar-revoka in parte jew in toto ta' mandat kawtelatorju

minghajr il-htiega li tappunta seduta ghal smiegh viva voce.

In tema legali ssir referenza ghad-decizzjoni moghtija fl-atti tar-rikors ghall-
hrug ta’ kontromandat fl-ismijiet DOM Communications Ltd vs. Office
Group Ltd, fejn gie dikjarat illi: “... fir-rigward tal-proc¢eduri li jsiru ai
termini tal-artikolu 836, il-Qorti kemme-il darba ghamlitha ¢ara li hija bl-ebda
mod ma tidhol fil-fond tal-vertenza ghaliex kif irritenew diversi drabi 1-grati
taghna, il-procedura mahsuba fl-artikolu 836 ghandha tkun wahda sommarja,
u l-ezami taghha ghandu jkun biss ta’ prima facie. Dan qalitu din il-Qorti fil-
kawza fl-ismijiet Camilleri vs Gové et, deciza fl-10 ta’ Mejju, 2001, b’dan
il-kliem: “mid-dispozizzjoni tal-Art. 836 jidher li l-uniku ezami li trid
taghmel din il-Qorti huwa biss dak ta’ prima facie u dan ghaliex il-mandat
kellu jigi investigat fil-kawza proprja bejn il-partijiet, u ghalhekk hemm
limitazzjoni sinifikanti fl-ezami li trid taghmel il-Qorti f’dan l-istadju u dan
tenut kont li hawn si tratta dejjem ta’ procedura preliminari li ghad ged

tistenna l-ezitu finali filkawza proprja.”

Fuq l-istess binarju hija d-decizzjoni moghtija fil-proceduri fl-ismijiet
Gaetano Abdilla et vs. Charles Bianco et ,fejn il-Qorti stabbiliet illi: “L-
istharrig mehtieg fi procedura bhal din huwa marbut ma’ ezami x’aktarx
formali tal-att li tieghu gieghed jintalab ir-revoka. lI-Qorti ghandha tistharreg

li r-rekwiziti mitluba mil-ligi ghall-hrug tal-mandat jidhru mill-att innifsu u li



dan ma nharigx b’mod abbuziv. Illi dan ifisser li 1-Qorti ghandha tistharreg
fl-ewwel lok jekk jirrizultax mad-daqga t’ghajn li r-rikorrent ezekutant
ghandu bazi ta’ pretensjoni. I1-Qorti trid tkun gwidata mill-prin¢ipji 1i d-dritt
ghal azzjoni gudizzjarja ma ghandux jigi mxejjen jew imgarrab b’leggerezza
u l-ichor dagstant siewi li huwa dritt li persuna thares l-interessi taghha
sakemm il-jedd sostantiv ikkontestat jigi definit minn Qorti (Vide Vincent
Mercieca vs. George Galea, 29 ta’ Novembru, 2011, u Technobroadcast srl

vs. Mediterrenean Broadcasting Limited, tal-5 ta’ Gunju, 2007).”

Ikkunsidrat;

[I-Qorti ezaminat sew l-atti tar-rikors revoka Kkif ukoll l-atti tal-kawza fil-

mertu li jinsabu pendenti quddiemha.

Fil-kopja informali tal-hire purchase agreement hemm indikat illi I-prezz
pattwit ghall-vettura bis-chassis nru. DJ3FS-318554 huwa ta’ €15,120.
Skond paragrafu 2.2.4 tal-ftehim hemm dikjarat illi Scicluna ged tobbliga
ruhha li thallas lis-soc¢jeta’ s-somma komplessiva ta’ €15,120 b’rati mensili

ta’ €210-il wahda fit-8 jum ta’ kull xahar. Jinghad hekk f’din il-klawsola:-

“2.2.4 In view of the foregoing, the Hirer undertakes to pay the
Owner the outstanding balance of €15,120 in instalments of € 210 each on the
8th day of every month. The parties agree that such instalments are also

inclusive of an administration charge of € 0 equivalent to €25.00 per bill of



exchange in accordance with Clause 2.2.3. The parties further agree that such

instalments shall bear interest at the highest rate permitted by law.

2.3 For the purposes of sub-clause 1.2.4 (recte. 2.2.4) the Hirer is

hereby signing and delivering to the Owner 72 bills of exchange of € 210

Omissis -

2.8 The hirer agrees that there is a 76 Euro per month bill of exchange

and administrative fees which will be included in the monthly instalment.”

Ezami superfic¢jali tal-hire purchase agreeement juri illi l-ammonti pretizi
mis-socjeta’ sekwestranti huma indikati fil-ftehim de quo. Dan
irrispettivament min mill-partijiet ghandu ragun fil-mertu. Aspett dan li jrid

jigi deciz fil-kawza fil-mertu u mhux f’dawn il-proceudri.

Fil-fatt il-kuntratt imsemmij espressament jispecifika illi I-ammonti miftehma
in konnessjoni mal-bejgh tal-vettura huma koperti b’numru ta’ kambjali. Fid-
dawl ta’ dawn il-konsiderazzjonijiet hija I-fehma ta’ din il-Qorti illi -ammont
indikat fir-rikors u I-eventwali mandat ma jistax jitgies la ma hux prima facie
gustifikat jew 1i huwa prima facie e¢¢essiv. Naturalment tali konsiderazzjoni
bl-ebda mod ma ddghajjef il-pretensjoni tas-sekwestrata fil-kawza fil-mertu

illi I-kuntratt ta’ hire purchase ghandu jigi rexxiss.



Ghalhekk il-Qorti ged tiddeciedi illi t-talba msejsa fuq l-artikolu 836 (1) (d)

ma hiex fondata.

Artikolu 836 (1) ().

Ikkunsidrat;

Fir-rigward tas-sub inciz (1) (f) is-sekwestrata tispjega illi wiched mis-
sekwestratarji fil-mandat de quo huwa min ihaddimha. B’effett tal-mandat
is-somma biss ta’ €698.81 mis-salarju mensili taghha bdiet tigi depozitata fil-
kont bankarjut taghha mal-HSBC u I-kumplament depozitati 1-Qorti b’effett

tal-mandat.

Tispjega wkoll illi xorta wahda ma tistax tac¢edi ghas-somma mensili ta’
€698.81 in kwantu anke |-bank HSBC huwa wiehed mis-sekwestratarji u
ghalhekk meta min ihaddem lis-sekwestrata jiddepozita s-somma mensili ta’
€698,81 fil-kont bankarju taghha, dak l-ammont qed jigi mblukkat permezz

tal-mandat de quo.

Titlob ghalhekk illi fi kwalunkwe kaz, anke jekk is-sekwestru kawtelatorju
ser jinzamm fis-sehh, tali somma mensili ma tibgqax tigi soggetta ghas-

sekwestrju.

Is-so¢jeta’ sekwestrata f’dan ir-rigward ticcita diversi sentenzi in sostenn tas-

sottomissjoni taghha illi s-sub in¢iz (1) (f) huwa applikabbli biss jekk wara 1-



hrug ta’ mandat kawtelatorju tkun tbiddlet xi ¢irkostanza li minhabba fiha ma

jkunx xieraq li I-mandat jibga’ fis-sehh.

It-talba mressqga bil-mezz tar-rikors in dizamina ser tigi issa trattata fit-termini
tal-Artikolu 836 (1) (f) li jipprovdi illi I-Qorti ghandha I-fakolta li tirrevoka
in parte jew in toto mandat kawtelatorju "Jekk jintwera li fi¢-Cirkostanzi ma

jkunx ragonevoli li jinzamm fis-sehh l-att kawtelatorju jew parti minnu

Gie ritenut fis-sentenza Lombard Bank plc v. Dr. Melvyn Mifsud et:-
“Kwantu ghall-artikolu 836(1)(f) tal-Kap.12.(f) gie kostantament ritenut mill-
Qrati taghna, ad ezempju, din il-Qorti kif diversament presjeduta fil-kaz
"Spiteri v Darmanin™ - (PA(JRM) dec. fil-25 ta' Awwissu 2007) "Illi jinghad
ukoll li d-dispozizzjoni tal-ligi taht ezami timplika li, wara I-hrug tal-Mandat,
tkun tbiddlet xi ¢irkostanza li minhabba fiha ma jkunx xieraq li | istess Mandat
jibqa’ (ghal kollox jew in parti) fis-sehh. Din it-tifsira tohrog mill-Kliem
“jinzamm” u “aktar mehtieg” 1i jinsabu fl-imsemmija dispozizzjoni, liema
termini t-tnejn jimplikaw 1i dak li gabel kien jiggustifika 1-hrug u z-zamma

fis-sehh tal-Mandat issa m’ghadux il-kaz.”

Fi provvediment tal-4 ta’ Frar 2016, moghti mill-Prim' Awla tal-Qorti Civili
fl-atti tal-mandat ta’ sekwestru fl-ismijiet Steven Pace et v. Paul Camilleri
et inghad:- “Illi biex tali talba tirrizulta attwabbli tinhtieg li r-rikorrenti
jipprovaw li kien hemm bidla sostanzjali fic-cirkostanzi in dizamina mid-data

li fiha inhareg il-mandat de quo.” Gie wkoll ritenut illi:- “Is-success jew



telfien ta” kwestjoni fil-mertu ma tista’ gatt tfisser li Mandat kawtelatorju
nhareg b’mod vessatorju jew fieragh. Allura, fil-fehma ta™ din il-Qorti, il-
kwestjoni ta’ jekk huwiex ragjonevoli li Mandat kawtelatorju jinzamm fis-
sehh jew jekk huwiex mehtieg jew gustifikabbli li tali Mandat jinzamm fis-
sehh ma tiddependi xejn mill-eventwali cahda tal-kawzali fil-mertu tat-talbiet
ezekutanti. Illi jinghad ukoll li d-disposizzjoni tal-ligi taht ezami timplika i,
wara I-hrug tal-Mandat, tkun tbiddlet xi cirkostanza li minhabba fiha ma
jkunx xieraq li I-istess Mandat jibga™ (ghal kollox jew in parti) fis-sehh. Din
it-tifsira tohrog mill-kliem “jinzamm” u “aktar mehtieg” 1li jinsabu fl-
imsemmija disposizzjoni, liema termini t-tnejn jimplikaw li dak li gabel kien

jiggustifika I-hrug u z-zamma fis-sehh tal-Mandat issa m ghadux il-kaz.

Ikkonsidrat;

Din il-Qorti, wara li ezaminat sew il-provvediment legali in dizamina kif
ukoll il-gurisprudenza kopjuza fir-rigward hi tal-fehma illi sabiex tapplika id-
dispost tas-sub inciz (1) (f) tal-artikolu 836 f'dak li jirrigwarda ir-
ragonevolezza o meno jekk jinzammx mandat kawtelatorju fis-sehh jew le,
ma hux necessarjament mehtieg li jirrizulta xi kambjament fi¢-¢irkostanzi
mil-jum li fih ikun inhareg il-mandat sal-jum li fih jigi pprezentat ir-rikors

revoka.

Fil-fehma tal-Qorti jista' jkun hemm c¢irkostanzi li jindikaw li mandat, sa mill-

ewwel jum, m'ghandux jibga' fis-sehh in toto jew in parte.



Mhux necessarjament mehtieg li jkun hemm bdil fi¢-cirkostanzi mill-jum li

fih ikun inhareg il-mandat kawtelatorju.

Tali fehma hija msahha mill-fatt illi kif isehh fil-maggorparti tal-kazijiet,
mandat ta' sekwestru kawtelatorju jinhareg minghajr I-ebda indagini
gudizzjarja lanqas fuq livell prima facie. 1l-Qorti presjeduta mill-imhallef tal-
ghassa toqghod fuq il-gurament tas-sekwestranti, anzi ta' wiehed jew wahda
biss mis-sekwestranti, jekk ikun hemm diversi u immankabilment tilga’ t-

talba jekk il-htigijiet formali jkunu sodisfatti.

L-ebda indagini ma ssir preventivament sabiex il-Qorti tevalwa jekk hux

ragjonevoli li tordna I-hrug ta' mandat ta' sekwestru kawtelatorju.

Ghalhekk din il-Qorti tgis illi una volta sabiex jinhareg mandat ta' sekwestru
kawtelatorju ma hux mehtieg li gabel xejn il-Qorti tindaga jekk hux gustifikat
jew ragjonevoli li tohrog tali mandat; hekk ukoll fil-fehma ta’ din il-Qorti
mhux mehtieg li jrid ta' bilfors jirrizultaw bdil fi¢-cirkostanzi mill-jum li tali
mandat ikun inhareg sabiex il-Qorti tindaga jekk fi¢-cirkostanzi hux
regonevoli li I-mandat jibga' fis-sehh, sew jekk ikun hemm bdil fic-
cirkostanzi sew jekk ma jkunx hemm; sew jekk il-mandat ikun ilu x-xhur li

inhareg, sew jekk ikun ilu biss ftit sieghat.

Fil-fehma tal-Qorti I-kelma "jinzamm" m'ghandix necessarjament tinftiehem

li jentieg li jkun hemm bdil fi¢-cirkostanzi.

[1-Qorti tifthem illi Kieku I-hsieb tal-Legislatur kien li artikolu 836 (1) (f) jkun
applikabbli biss fejn jirrizulta bdil ta’ ¢irkostanzi mill-jum tal-hrug tal-mandat
kawtelatorju, il-kliem adoperat f’tali sub inciz kien ikun divers billi ssir
referenza specifika ghal bdil ta’ ¢irkosgtanzi kif insibu per ezempju fis-sub
inciz (5) tal-istess artikolu. Il-fatt li I-legislatur ma adoparax il-kliem “bdil
ta’ ¢irkostanzi” jew kliem b’tifsira simili iwassal lil din il-Qorti tikkonkludi
illi mhux mehtieg necessarjment bidl ta’ ¢irkostanzi sabiex tapplika id-dispost

tas-sub inciz (1) (f) tal-artikolu 836.

Ikkunsidrat;

Fil-fehma tal-Qorti I-ilment tas-sekwestrata fir-rigward huwa gustifikat
irrispettivament jekk kienx hemm bdil fi¢-cirkostanzi. Tali ammont mhux
sekwestrabbli huwa initz sabiex f*¢irkostanzi simili s-sekwestrat jkollu mezz

finanzjarju minimu ta’ sussistenza li fil-kaz odjern qged jigi impedit.

Ghalhekk il-Qorti ser tordna illi I-kont bankarju li fih qed tigi depozitata 1-
paga tas-sekwestrata ma jkunx soggett ghall-mandat ta’ sekwestru de quo bil-
kondizzjoni imposta fuq is-sekwestrata u fuq il-bank tal-kont bankarju illi
f’tali kont jigu depozitati biss is-somma mensili ta’ €698,81 minn min

ihaddem lis-sekwestrata u xejn aktar.

Artikolu 836 (8) (b) u (d) tal-Kap. 12.

Fl-ahharnett is-sekwestrata qged titlob i s-socjeta’ sekwestranti tigi
kkundannata thallas penali ghaliex gabel il-hrug tal-mandat ma kienx hemm

interpellazzjoni ghall-hlas.

Artikolu 836 (8) (b) jipprovdi illi min jottjeni |-hrug ta’ mandate

kawtelatorju jista’ jkun soggett ghall-penali;

“Jekk, fit-talba tal-konvenut ghat-tnehhija tal-att kawtelatorju, [-attur
jonqos milli jiggustifika 11 1-att kawtelatorju kellu jinhareg jew illi fi
zmien hmistax-iljum qgabel ma jkun sar ir-rikors ghall-hrug tal-att
kawtelatorju, huwa jkun b’xi mod talab lill-konvenut li jhallas id-dejn,
jew, jekk id-dejn ma jkunx wiehed likwidu, sabiex jipprovdi sigurta
bizzejjed:

Izda d-dispozizzjonijiet ta’ dan il-paragrafu ma ghandhomx japplikaw
meta jintwera li kien hemm ragunijiet ta’ urgenza ghall-hrug tal-

mandat;”

Mill-atti jirrizulta illi s-so¢jeta’ sekwestranti intavolat ir-rikors ghall-hrug
tal-mandat wara 1i giet notifikata bir-rikors promotur tal-kawza fil-mertu
ghar-rexxissjoni tal-hire purchase agreement u tal-kambjali asso¢jati
mieghu. Huwa evidenti ghalhekk illi s-sekwestrata bl-ebda mod ma giet
pregudikata billi ma gietx interpellata thallas qabel intalab il-hrug tal-

mandat. Tali talba kienet ser tkun superfluwha u fi kwalunkwe kaz huwa

aktar minn evidenti li l-ebda pagament ma kienet ser teffettwa s-

sekwestrata/.

Artikolu 836 (8) (d) jipprovdi illi min jottjeni I-hrug ta’ mandate

kawtelatorju jista’ jkun soggett ghall-penali:

“Jekk it-talba tar-rikorrent tkun wahda li ssir b’malizzja, tkun frivola jew

vessatorja.”

Kif rajna supra, ma jirrizultax li t-talba ghall-hrug tal-mandat saret
b’malizzja, jew hija frivola jew vessatorja. Il-fatt li I-mandat ma giex

revokat hija prova ta’ dan.

Decide.

Ghal dawn il-motivi I-Qorti qed tiddeciedi definittivament ir-rikors ta’ Thea

Grace Scicluna tas-7 ta’ Lulju 2021 bil-mod segwenti:-

1. Tilga’ in parte r-rikors in kwantu msejjes fuq l-artikolu 836 (1) (f) tal-Kap.
12 limitatament safejn jirrigwarda dik il-parti mis-salarju tas-sekwestrata li
ma hux sekwestrabbli u tordna illi I-mandat ta” sekwestru kawtelatorju numru
561/2021 fl-ismijiet No Deposit Cars Malta Limited vs Thea Grace Scicluna
m’ghandux ikollu effett fuq is-somma mensili ta’ € 698.81 depozitata

mensilment minn De La Rue Currency and Security Print Limited.

2. Tordna ghalhekk lil HSBC Bank Malta plc sabiex jirrilaxxja a favur is-
sekwestrata Scicluna l-ammonti mensili ta’ € 698.81 il-wiched 1i gew
depozitati minn De La Rue Currency and Security Print Limited fil-kont
bankarju tas-sekwestrata Thea Grace Scicluna mal-HSBC mill-jum i fih

inhareg is-sekwestru de quo ‘il quddiem.

3. Tordna li minn issa ‘1 quddiem jigu depozitati biss f’dan il-kont bankarju

tas-sekwestrata I-ammont mensili ta’ € 698.81 minn De La Rue Currency and

Security Print Limited.

4. Tichad il-kumplament tat-talbiet.

Bl-ispejjez rizervati ghas-sentenza fil-kawza fil-mertu.

Moghti kameralment illum 13 ta’ Settembru 2021.

Robert G. Mangion

Imhallef

